
შესავალი 

 
შპს „გეო + ეკო სერვისი“ (ს/კ 406163404)-მ გარდაბანის მუნიციპალიტეტში, კრწანისის 

ტერიტორიაზე შეიძინა (მოიპოვა) წიაღით სარგებლობის ლიცენზია  № 10001896 და სსიპ 

„წიაღის ეროვნული სააგენტოს“ 2020 წლის 21 იანვრის № 108/ს ბრძანებით უფლება მიეცა 

2030 წლის 21 ნოემბრამდე მოიპოვოს 108 997 ტონა თიხა-თაბაშირი (გაჯი).  

სსიპ „წიაღის ეროვნული სააგენტო“-მ იმის გამო, რომ საქართველოს კანონის 

„გარემოსდასცვითი შეფასების კოდექსი“-ს,  დანართი 2, პუნქტი 2.1-ის მიხედვით დაექ-

ვემდებარა გარემოზე ზემოქმედების შეფასებას, დაავალა შპს „გეო + ეკო სერვისი“-ს (ს/კ 

406163404), ამავე კანონის მე-8 მუხლის შესაბამისად, შემუშავებული სკოპინგის 

ანგარიშისა და სკოპინგის განცხადების წარდგენა გარემოს დაცვისა და სოფლის 

მეურნეობის სამინისტროში.  

ანგარიში მოიცავს: 

- დაგეგმილი საქმიანობის მოკლე აღწერას, კერძოდ, ზოგად ინფორმაციას: 

- დაგეგმილი საქმიანობის განხორციელების ადგილის შესახებ; 

- დაგეგმილი საქმიანობის ფიზიკური მახასიათებლების შესახებ; 

-დაგეგმილი საქმიანობისა და მისი განხორციელების ადგილის ალტერნატივების 

შესახებ; 

- ზოგად ინფორმაციას გარემოზე შესაძლო ზემოქმედების და მისი სახეების შესახებ, 

რომლებიც შესწავლილი იქნება გზშ-ის პროცესში, მათ შორის: 

- ინფორმაციას დაგეგმილი საქმიანობის განხორციელებით ადამიანის 

ჯანმრთელობაზე, სოციალურ გარემოზე, კულტურული მემკვიდრეობის ძეგლსა და სხვა 

ობიექტზე შესაძლო ზემოქმედების შესახებ; 

- ინფორმაციას ჩასატარებელი საბაზისო/საძიებო კვლევებისა და გზშ-ის ანგარიშის 

მომზადებისთვის საჭირო მეთოდების შესახებ; 

- ზოგად ინფორმაციას იმ ღონისძიებების შესახებ, რომლებიც გათვალისწინებული 

იქნება გარემოზე მნიშვნელოვანი უარყოფითი ზემოქმედების თავიდან აცილებისათვის, 

შემცირებისათვის ან/და შერბილებისათვის. 

1. საპროექტო ტერიტორიის ადგილმდებარეობა 

შპს „გეო + ეკო სერვისი“-ს სასარგებლო წიაღისეულის მოპოვება დაგეგმილი აქვს 

გარდაბნის მუნიციპალიტეტის, სოფ. კრწანისის მიმდებარე ტერიტორიაზე. მანძილი 

უახლოეს მოსახლემდე - 980 მ.  

 

ნახ.1 შპს „გეო + ეკო სერვისი “-ს  თიხა-თაბაშირის (გაჯი) მოპოვების ადგილმდებარეობა. 

მასშ. 1:25000 

14.533 ჰა ფართობის საპროექტო ტერიტორია მდებარეობს მდინარე მტკვრის აუზში, 

მის მარჯვენა ჭალისზედა III ტერასაზე, მდინარიდან  3,2 კმ მანძილზე, თბილისი – 

რუსთავის ავტომაგისტრალიდან 2,6 კმ დასავლეთით.  

სამთო მინაკუთვნი სამხრეთ-აღმოსავლეთით, მდ.მტკვრის მიმართულებით მცირე 

დახრის მქონე ვაკეა, რომლის ნიშნულები ზღვის დონიდან 445 – 475 მეტრის ფარგლებში 

ცვალებადობს. ტერიტორია ალაგ-ალაგ გადათხრილია ძველი სარწყავი არხებითა და 

უკანონო გამონამუშევრებით. ზედაპირი დაფარულია ბალახით. საპროექტო ტერიტორია 

არ ხვდება დაცული ტერიტორიების და ტყის ფონდის ტერიტორიებში. გარდა ამისა, 

ვიზუალური დათვალიერებით კულტურული მემკვიდრეობის ძეგლები არ შეინიშნება. 

მდ. მტკვარი 3.2 კმ. 

უახლოესი 

საცხოვრებელი 

სახლი 0.98 კმ.

# X Y 
1  490337 4608000 

2  490399 4608091 

3  490458 4608177 

4  491173 4607928 

5  491066 4607777 

1 

2 
3 

5 

4 

2. სასარგებლო წიაღისეულის მოპოვება 
 

სასარგებლო წიაღისეულის მოპოვებითი სამუაოები შემოიფარგლება ლიცენზიით 

გამოყოფილი სამთო მინაკუთვნის კონტურით. 

ლიცენზიით გამოყოფილი წიაღისეულის მოპოვების პროცესში საჭიროა გამოიყოს 

ოთხი უბანი:  

1. უბანი - სადაც მოხდება ნიადაგის ჰუმუსოვანი ფენის გადახსნა; 

2. გადახსნილი ნაყოფიერი ფენის დროებითი დასაწყობების უბანი; 

3. წიაღისეულის მოპოვებისა და რეალიზაციის უბანი; 

4. რეკულტივაციის უბანი. 

 

3. მოსაპოვებელი ნედლეული და ტექნოლოგიური პროცესი  
 
3.1. ნედლეული - გაჯი ადვილად მუშავდება და გამოიწვება, რის გამოც 

წარმოადგენს ეკონომიურ მჭიდა მასალას. თავისი სტრუქტურით იგი წარმოადგენს 

წვრილდისპერსულ ნარევს ან ფხვიერ სუსტად ცემენტირებად ნაცრისფერ, მოყვითალო 

ან მომწვანო ფერის  მასას.  

სსიპ “გარემოს ეროვნული სააგენტო”-ს მონაცემებით სამთო მინაკუთვნის 

ფარგლებში ვრცელდება მეოთხეული ასაკის ალუვიურ-პროლუვიური და დელუვიური 

ნალექები. პროდუქტიული წყება წარმოდგენილია ღია ნაცრისფერი თიხა-თაბაშირის 

ბუდობით ქვარგვალების იშვიათი ჩანართებით. სასარგებლო წიაღისეულის 

მოცულობითი წონა 1,5 გ/სმ3 ტოლია. ფენის საგებს წარმოადგენს ასევე თიხა-თაბაშირი, 

რომელშიც ჩართულია მრავალრიცხოვანი ქვარგვალი (დიამეტრი -20 სმ) და თიხები, 

თაბაშირის კრისტალებით.  ზემოდან სასარგებლო წყება გადაფარულია თიხიან-

ღორღიანი ნიადაგის ფენით. 

წიაღისეულის (წიაღისეულის) მოპოვების და რეალიზაციის პროცესში 

მონაწილეობს მხოლოდ ექსკვატორი და ავტოთვითმცლელები, იწარმოება მხოლოდ 

მექანიკური სამუშაოები და ამდენად არავითარი ნედლეული არ გამოიყენება. 

3.2. ტექნოლოგიური პროცესი - ტექნოლოგიური პროცესი შედგება სამი 

ეტაპისაგან: 

- მოსამზადებელი სამუშაოები; 

- მოპოვებითი სამუშაოები; 

- რეკულტივაცია. 

 

მოსამზადებელი სამუშაოები - სამთო მინაკუთვნის დიდ ნაწილზე სასარგებლო 

წიაღისეული დაფარულია ნაყოფიერი ნიადაგით და მოპოვებითი სამუშაოების დაწყება 

შესაძლოა მხოლოდ წინმსწრები გადახსნითი სამუშაოების შემდგომ. სამთო 

მინაკუთვნის გეომორფოლოგიური პირობები და გადასახსნელი ქანების შედარებით 

მცირე სიმძლავრე, საშუალებას იძლევა სასარგებლო წყება დამუშავდეს ღია კარიერული 

წესით, ერთ საფეხურად.  

სამთო მინაკუთვნის კონტურში, არსებული მდგომარეობით, პროდუქტიული 

წყების ზედა ნაწილი დაფარულია 10-15 სმ სისქის ნიადაგის ნაყოფიერი ფენითა და 

მცირე სიმძლავრის ფუჭი ქანებით (თიხიან, ღორღიანი მასა).  

გადასახსნელი ფენა ექსკავაციის სირთულის მიხედვით მიეკუთვნება II ჯგუფს, 

შესაბამისად, ასეთი ქანები დამუშავდება წინასწარი გაფხვიერების გარეშე. 

გადასახსნელი ქანების დამუშავება მოხდება სხვადასხვა მარკის მქონე ბულდოზერით 

და ექსკავატორით. რის შედეგადაც ნიადაგის ნაყოფიერი ფენის დასაწყობება მოხდება  

სპეციალურად ამისთვის გამოყოფილ სანაყარე ადგილზე, შესაბამისი წესების დაცვით: 

ნაყარის სიმაღლე არ აღემატება 2 მ-ს; ნაყარის ფერდებს მიეცემა ბუნებრივი დახრის 

კუთხე; დაცული იქნება სამუშაო მოედნების საზღვრები მოსაზღვრე უბნების შესაძლო 

დაბინძურების, ნიადაგის ნაყოფიერი ფენის დაზიანების და ნიადაგის ეროზიის 

თავიდან აცილების მიზნით;  

           როგორც ზემოთ ავღნიშნეთ ნიადაგის ნაყოფიერი ფენა საშუალოდ 10-15 სმ-ია, 

შესაბამისად სამთო მინაკუთვნის ტერიტორიაზე მოსახსნელი ნაყოფიერი ფენის საერთო 

მოცულობა იქნება არაუმეტეს 21799.5 კუბ.მ.  

145330 მ2 x 0.15 მ = 21799.5 მ3 

  სამთო მინაკუთვნში მოხსნილი ნიადაგის დასაწყობება/განთავსების ადგილების  

ტოპოგრაფიული რუკა და GIS კოორდინატები დანართის სახით არის წარმოდგენილი. 

 რაც შეეხება გადასახსნელი ,,ფუჭი“ ქანების სანაყაროებს, მათთვის ცალკე ადგილი 

პროექტით არ არის გათვალისწინებული. მოპოვების დაწყებისათვის განკუთვნილ 

ფართში მოხდება „ფუჭი“ ქანის გადახსნა და მისი განთავსება დასამუშავებელი ფართის 

ახლოს, სამთო მინაკუთვნის კონტურში. შემდგომში მოხდება გამომუშავებულ ფართში 

გადახსნილი „ფუჭი“  ქანის განთავსება. აღნიშნული პროცესი გაგრძელდება 

მოპოვებითი სამუშაოების დამთავრებამდე. 

ლიცენზიის პირობებით, თიხა-თაბაშირის მარაგები (პროგნოზული) შეადგენს 

108997 ტონას 10 წლის განმავლობაში, რაც საშუალოდ წელიწადში შეადგენს 10899,7 

ტონას. შესაბამისად, კარიერის საშუალო დღიური მწარმოებლურობა იქნება: 10899,7: 300 

(სამუშაო დღე) =36,33ტ/დღ. 

 

თიხა-თაბაშირის მოპოვება - სანგრევში სასარგებლო მასა ექსკავატორის 

საშუალებით აიღება და იტვირთება ავტოთვითმცლელებზე, რომლებიც ეზიდებიან 

დანიშნულების ადგილამდე.  

გაჯის მოპოვება, უნდა დაიწყოს სამთო მინაკუთვნის ტერიტორიის დასავლეთი  

საზღვრიდან. მოპოვებითი სამუშაოები იწარმოებს ერთ საფეხურად. საფეხურის 

სიმაღლე  შეიცვლება სასარგებლო წიაღისეულის სიმძლავრის მიხედვით 0,75 ÷ 2,0 

მეტრამდე. სანგრევი უნდა გადაადგილდეს მაქოსებურად - ჩრდილოეთიდან - 

სამხრეთისაკენ   და(ან)   პირიქით.   სანგრევის   სიგანე არაუმეტეს 5 მეტრია. სამუშაო 

ფრონტი უნდა გადაადგილდეს აღმოსავლეთით, სამთო მინაკუთვნის საზღვრამდე. 

 

საბადოს რეკულტივაცია - როგორც აღვნიშნეთ, ნიადაგის ჰუმუსოვანი ფენის 

დასაწყობება, რეკულტივაციისას მისი შემდგომი გამოყენების მიზნით მოხდება ჯერ 

დროებით საწყობში, ხოლო შემდგომ საბადოს გამომუშავებულ სივრცეში მოწყობილ 

სასაწყობე მეურნეობაში.  

სარეკულტივაციო სამუშაოების ჩატარება შესაძლებელია როგორც  სასარგებლო 

ნამარხის სრულად ამოღების შემთხვევაში, ასევე პერიოდულად, გაზაფხულზე. 

რეკულტივაცია მოხდება მთლიანად საბადოს ან რომელიმე ნაწილის სრული 

გამომუშავების შემდგომ. ბულდოზერების საშუალებით უნდა მოსწორდეს კარიერის 

ფსკერი და ფერდობის ბუნებრივი დახრის შესაბამისად, მიეცემა ჩრდილო-

დასავლეთიდან სამხრეთ-აღმოსავლეთისაკენ (ბუნებრივი რელიეფის შესაბამისი) 

დახრილი ფორმა. წიაღიდან ამოღებული (მოპოვებული) გაჯის სანაცვლოდ 

შესაძლებელია სხვა ადგილებიდან (მაგ. კარიერებიდან) ამოღებული ფუჭი ქანების 

განთავსება, რომელიც როგორც ფსკერი, იგივე წესით მოსწორდება. შემდგომ სასაწყობო 

მეურნეობიდან შემოტანილი უნდა იქნას ნაყოფიერი ნიადაგის ფენა და აღნიშნულ 

ფართობზე იქნას გაშლილი.  

კარიერის ბიოლოგიური რეკულტივაციისათვის საჭიროა მთლიანად 

გამომუშავებული ფართობის მოხვნა და გაფხვიერება. გასანოყიერებლად შემოსატანი 

იქნება სასუქი. სათესი მანქანების მეშვეობით დაითესება ერთწლიანი თავთავიანი 

კულტურა, მოსული მწვანე მასა სატკეპნი მანქანის საშუალებით უნდა დაიტკეპნოს 

ორჯერ, მთლიანი ფართობი უნდა ხელმეორედ იქნას ტრაქტორით მოხნული და სათესი 

მანქანის გამოყენებით მოხდეს მრავალწლიანი ბალახის დათესვა, პერიოდულად უნდა 

ხდებოდეს მორწყვა. 

რეკულტივაციის პროექტი შეთანხმებულია გარემოს დაცვისა და სოფლის 

მეურნეობის სამინისტროს შესაბამის სამსახურთან. (იხ. დანართის სახით) 

გზშ პროექტში უფრო სრულად იქნება აღწერილი ტექნოლოგიური პროცესის 

ყველა ეტაპი.  

 

 

4. საქმიანობისა და მისი განხორციელების ადგილის 

ალტერნატივების ანალიზი 
 

        „გარემოსდაცვითი შეფასების კოდექსის“ მე-8 მუხლის, მესამე პუნქტის ,,ა.გ“ 

ქვეპუნქტის შესაბამისად სხვა საკითხებთან ერთად სკოპინგის ანგარიში უნდა 

მოიცავდეს დაგეგმილი საქმიანობისა და მისი განხორციელების ადგილის 

ალტერნატივების შესახებ ინფორმაციას. 

დაგეგმილი საქმიანობის სპეციფიკიდან გამომდინარე განხილული იქნა შემდეგი 

ალტერნატიული ვარიანტები:  

- არაქმედების ალტერნატივა;  

- სასარგებლო წიაღისეულის (გაჯი) მოპოვება გარდაბნის რაიონში. 

 

4.1 ნულოვანი (არაქმედების) ვარიანტის ალტერნატივა 

ე.წ. ნულოვანი ვარიანტის განხილვით არ მოხდება ზემოქმედება ბუნებრივ 

გარემოზე, მაგრამ უარყოფითად აისახება სოცილურ–ეკონომიკურ გარემოზე და 

ინფრასტრუქტურაზე. დასაქმდება 8 ადამიანი და პროდუქციით მოამარაგებს 

რამოდენიმე სამშენებლო მასალების დამამზადებელ და (ან) სავაჭრო ორგანიზაციას. 

საწარმოს საკუთრებაში აქვს წიაღისეულით სარგებლობის ლიცენზია და გამოყოფილი 

აქვს სამთო მინაკუთვნი. შესაბამისად არაქმედების ალტერნატივა უგულვებელყოფილი 

იქნა. 

 

4.2  სასარგებლო წიაღისეულის (გაჯი) მოპოვება გარდაბნის რაიონში 
 

         პროექტის განხორციელება უზრუნველყოფს თიხა-თაბაშირის გადამამუშავებელი  

საწარმოების მომარაგებას შესაბამისი რაოდენობის ბუნებრივი რესურსით, რითიც 

თავიდან იქნება აცილებული სამუშაოების შეჩერება. გარდა ამისა კარიერის 

დამუშავების პროცესში დამატებით დასაქმებული იქნება ადგილობრივი მოსახლეობა, 

რაც თავის მხრივ გარკვეულ წვლილს შეიტანს რაიონის, კერძოდ კი კრწანისის 

მოსახლეობის სოციალურ-ეკონომიკური პირობების გაუმჯობესებაში. 

          შესაბამისად, შერჩეული იქნა პროექტის განხორციელების მეორე ალტერნატივა. 

 

 

4.3  კარიერის განთავსების ალტერნატივები 

          

           კარიერიერისთვის ტერიტორიის შერჩევა მოხდა რამდენიმე ალტერნატიული 

ვარიანტის შედარებითი ანალიზის საფუძველზე. ნულოვანი ალტერნატივის გარდა, 

ზემოაღნიშნული კრიტერიუმების გათვალისწინებით, განხილვას დაექვემდებარა ორი 

ალტერნატიული ტერიტორია, კერძოდ: 

1. ალტერნატივა 1 - ითვალისწინებდა ახალი ტერიტორიის შერჩევას, რაც რთული 

აღმოჩნდა იმ მიზეზით, რომ ბუნებრივი რესურსების მარაგები რაიონში მცირე 

რაოდენობითაა; 

2. ალტერნატივა 2 - საპროექტო ტერიტორია განთავსებულია გარდაბნის რაიონის, 

სოფ. კრწანისის ტერიტორიაზე. ობიექტთან მისასვლელი გზების მშენებლობა 

საჭირო არ არის. ტერიტორია თავისუფალია ხე-მცენარეებისაგან. მის სიახლოვეს 

არ არსებობს ზედაპირული წყლის ობიექტი. მოსახლეობა დაშორებულია 0,98-1 კმ 

მანძილით. ობიექტი არ შედის ტყის ფონდის და დაცული ტერიტორიების 

ფარგლებში. გარდა ამისა, ობიექტი წარმოადგენდა არალიცენზირებულ 

ტერიტორიას, რომელზედაც შესაძლებელი იყო შესაბამისი სასარგებლო 

წიაღისეულის მოპოვების ლიცენზიის მიღება. გარდა ამისა, აღნიშნულ 

ტერიტორიაზე არსებული მარაგები (პროგნოზული) საკმარისი იქნება 

უზრუნველყოს თიხა-თაბაშირის გადამამუშავებელი  საწარმოები ნედლეულით, 

10 წლის განმავლობაში. ასევე, მნიშვნელოვანი ფაქტორი, ტერიტორიის შერჩევის 

წარმოადგენს ის გარემოება, რომ ბუნებრივი რესურსების ტრანსპორტირება არ 

მოხდება დასახლებული პუნქტის გავლით, რითაც თავიდან იქნება აცილებული 

მოსახლეობის შეწუხება ტრანსპორტის გადაადგილებით გამოწვეული ხმაურითა 

და მტვრით. 

 

          პირველი ალტერნატივა უარყოფილ იქნა, იმის გამო, რომ ფუნქციონირებისთვის 

მნიშვნელოვანია მარაგების არსებობა. ასევე, გარემოს დაცვის თვალსაზრისით, 

დასახლებული პუნქტის გავლით სატრანსპორტო საშუალებების გადაადგილება 

გამოიწვევს მოსახლეობის უკმაყოფილებას, ხმაურის და მტვრის გავრცელებას. 

           ხოლო, რაც შეეხება მეორე ალტერნატივას, ლიცენზირებული ტერიტორია საკმაო 

მანძილით არის დაშორებული დასახლებული პუნქტიდან.  

           გარდა ამისა, ტერიტორია, არ გამოირჩევა მცენარეული საფარის 

მრავალფეროვნებით და შესაბამისად პროექტის განხორციელება არ ითვალისწინებს 

მცენარეულ საფარზე ზემოქმედებას. ვიზუალური შეფასებით, ტერიტორიაზე არ 

ფიქსირდება კულტურული მემკვიდრეობის ძეგლი. 

            რაც შეეხება მისასვლელ გზებს, ამ შემთხვევაშიც დამატებითი მისასვლელი 

გზების მშენებლობა საჭირო არ იქნება. ტერიტორიამდე მისასვლელი გრუნტის გზების 

ტექნიკური მდგომარეობა დამაკმაყოფილებელია. ტექნიკის და სატრანსპორტო 

საშუალებების შეუფერხებლად გადაადგილებისთვის საჭირო იქნება მცირე მასშტაბის 

დაზიანებების აღდგენა, ვაკისის მოსწორება ბულდოზერით და ორმოების ამოვსება 

ბალასტით. ახალი გზების გაყვანა გათვალისწინებული არ არის. 

            გარდა ამისა, აღნიშნულ ტერიტორიაზე შპს ,,გეო + ეკო სერვისი“-ზე სსიპ ,,წიაღის 

ეროვნული სააგენტოს“ მიერ გაცემულია სასარგებლო წიაღისეულის მოპოვების 

ლიცენზია. 

            მისასვლელი გზების ფაქტორის მხედველობაში მიღებით, მცენარეული საფარის 

არარსებობით, ზემოქმედების ყველაზე დაბალი ხარისხით გამოირჩევა ეს ვარიანტი. 

            ყოველივე ზემოაღნიშნულის გათვალისწინებით, სასარგებლო წიაღისეულის 

მოპოვებისთვის უპირატესობა მიენიჭა მეორე ალტერნატიულ ვარიანტს.  

 

 

4.4. ტექნოლოგიური ალტერნატივები 

 

ტექნოლოგიური ალტერნატივების განხილვა არ მოხდა, რადგან შერჩეულია 

ყველაზე მარტივი (იაფი) ტექნოლოგია -  ერთი ბულდოზერი, ერთი ექსკავატორი და 

ავტოთვითმცლელები მთლიანად უზრუნველყოფს წიაღის მოპოვებითი სამუშაოების 

წარმოებას. 

 

5. ზოგადი ინფორმაცია გარემოზე შესაძლო ზემოქმედების და მისი სახეების შესახებ, 

რომლებიც შესწავლილი იქნება გზშ-ის პროცესში 

 

კარიერის დამუშავების პროცესში მოსალოდნელია: 

1. ატმოსფერულ ჰაერში მტვრის და ხმაურის გავრცელება; 

2. ზემოქმედება ნიადაგზე და გრუნტზე; 

ზემოაღნიშნული ზემოქმედებების სახები (პირდაპირი, არაპირდაპირი, კუმულაციური, 

მოკლევადიანი, გრძელვადიანი, პოზიტიური და ნეგატიური) უფრო დაწვრილებით 

შესწავლილი იქნება გზშ-ს ეტაპზე. 

 

5.1 ზემოქმედება ატმოსფერულ ჰაერზე. 

წიაღის მოპოვებითი სამუაოების შედეგად ატმოსფეროში გამოიყოფა მავნე 

ნივთიერებები. ჩვენს შემთხვევაში, მაშინ როდესაც საწარმო თითქმის 1 კმ მანძილითაა 

მოშორებული უახლოეს მოსახლეს და არ გააჩნია ატმოსფერულ ჰაერში მავნე 

ნივთიერებათა გაფრქვევის არც ერთი სტაციონალური წყარო, შეგვიძლია ჩავთვალოთ, 

რომ ატმოსფერული ჰაერის დაბინძურება უმნიშვნელოა.  

ატმოსფერულ ჰაერში მოხდება მავნე ნივთიერებათა, კერძოდ მტვრის გაფრქვევა 

მხოლოდ: 

ექსკავატორისა და(ან) ბულდოზერის მუშაობისას და თვითმცლელების 

გადაადგილებისას;  

ტექნოლოგიური პროცესის მიმდინარეობაში გადახსნილი, მოსაპოვებლად 

მომზადებული ზედაპირიდან. 

პირველი წარმოადგენს გაფრქვევის არაორგანიზებულ, ხოლო მეორე დისპერსიულ 

წყაროს და მოქმედი კანონმდებლობით, მათ შორის “საქართველოს კანონი 

ატმოსფერული ჰაერის დაცვის შესახებ“ მოთხოვნით მათი  რაოდენობრივი 

გაანგარიშება და ნორმების დადგენა არ ხდება.  

ინფორმაცია ატმოსფერულ ჰაერში მტვრის გავრცელებასთან დაკავშირებით და 

შესაბამისი შემარბილებელი ღონისძიებების შესახებ, დეტალურად იქნება 

წარმოდგენილი გზშ ანგარიშში. 

 

5.2 ხმაურის ზემოქმედება 

კარიერის დამუშავების პროცესს თან დევს ხმაურის წარმოქმნა და გავრცელება, 

რამაც შეიძლება გავლენა მოახდინოს გარემოზე და ადამიანებზე.  ხმაურის გამომწვევი 

ძირითადი წყარო იქნება სატრანსპორტო საშუალებები, რომლითაც მოხდება უშუალოდ 

კარიერის დამუშავება და ტრანსპორტირება. თუმცა, ლიცენზირებულ ობიექტთან 

მოსახლეობის საკმაო სიშორის გამო, ხმაურის გავრცელებით გამოწვეული ზემოქმედება 

მინიმუმამდე იქნება შემცირებული. 

მოსალოდნელი ზემოქმედების განსაზღვრისათვის ხმაურის გავრცელების 

გაანგარიშებები განხორციელდება შემდეგი თანმიმდევრობით: 

- განისაზღვრება ხმაურის წყაროები და მათი  მახასიათებლები; 

- შეირჩევა საანგარიშო წერტილები დასაცავი ტერიტორიის საზღვარზე; 

- განისაზღვრება ხმაურის გავრცელების მიმართულება ხმაურის წყაროებიდან 

საანგარიშო წერტილებამდე და სრულდება გარემოს ელემენტების აკუსტიკური 

გაანგარიშებები,  რომლებიც გავლენას ახდენს ხმაურის გავრცელებაზე 

(ბუნებრივი ეკრანები, მწვანე ნარგაობა და ა.შ.); 

- განისაზღვრება ხმაურის მოსალოდნელი დონე საანგარიშო წერტილებში და 

ხდება მისი შედარება ხმაურის დასაშვებ დონესთან; 

- საჭიროების შემთხვევაში, განისაზღვრება ხმაურის დონის 

საჭირო შემცირების ღონისძიებები. 

ხმაურის ყველა წყაროსა და მისი გავრცელების (გარემოზე ზემოქმედება) სრული 

ინფორმაცია  დაწვრილებით იქნება განხილული გზშ პროექტის შესაბამის თავში. 

 

 

5.3 ზემოქმედება ნიადაგის/გრუნტის და გრუნტის წყლების ხარისხზე 
 
საპროექტო ტერიტორია მდებარეობს სასოფლო-სამეურნეო დანიშნულების მიწის 

ნაკვეთზე და აუცილებელია გარემოზე შესაძლო ზემოქმედებების ანალიზისას 

ნიადაგის/გრუნტის და გრუნტის წყლების ხარისხის გაუარესების რისკების 

მინიმიზაციისათვის საჭირო ღონისძიებების შემუშავება.  

 

5.3.1  ზემოქმედება ნიადაგსა და გრუნტზე 

ნიადაგისა და გრუნტის ხარისხზე ზემოქმედების რისკი რაც შეიძლება იყოს, არის  

ნარჩენების არასწორად მართვა და გაუმართავი ტრანსპორტი. ზემოქმედების რისკების 

შემცირების მიზნით აუცილებელია: ტექნიკის და მოძრავი სატრანსპორტო 

საშუალებების მუდმივი მეთვალყურეობა და გაუმართაობის დაფიქსირებისთანავე 

დროული ზომების მიღება, ნარჩენების სწორი მენეჯმენტი. ნავთობპროდუქტების 

დაღვრის შემთხვევაში დროულად უნდა მოიხსნას ნიადაგის/გრუნტის დაბინძურებული 

ფენა და გადაეცეს სპეციალური ნებართვის მქონე კომპანიას შემდგომი რემედიაციის 

მიზნით. 

 

 

 

 

 



 

15 

 

5.3.2  ზემოქმედება მიწისქვეშა/გრუნტის წყლებზე 

წიაღის მოპოვებითი სამუშაოები იწარმოება ზედაპირიდან მხოლოდ 0.75-2 მეტრ 

სიღრმეზე, ხოლო უახლოესი გრუნტის წყლის დონე გამოვლენილია მხოლოდ 30 მეტრ 

სიღრმეზე და ამდენად მოპოვების პროცესში არ იწარმოება სამუშაოები, რომელმაც 

შესაძლოა ზემოქმედება მოახდინოს მიწისქვეშა/გრუნტის წყლების ხარისხზე. 

ნეგატიური ზემოქმედება შეიძლება გამოიწვიოს მხოლოდ საყოფაცხოვრებო და 

საწარმოო ნარჩენების არასწორმა მართვამ. 

 

        ინფორმაცია ნიადაგის/გრუნტის და გრუნტის წყლების ხარისხზე ზემოქმედებასთან 

დაკავშირებით და შესაბამისი შემარბილებელი ღონისძიებების შესახებ, დეტალურად 

იქნება წარმოდგენილი გზშ ანგარიშში. 

 

5.4  ნარჩენებით გარემოს დაბინძურების რისკები 

სამუშაო პროცესში წარმოქმნილი სხვადასხვა სახის ნარჩენების არასწორი მართვის 

შემთხვევაში მოსალოდნელია რიგი უარყოფითი ზემოქმედებები გარემოს სხვადასხვა 

რეცეპტორებზე, მაგალითად: 

- საწარმოო ნარჩენების არასწორი მართვის შემთხვევაში მოსალოდნელია 

ზემოქმედება წყლისა და ნიადაგის ხარისხზე, რაც გამოიხატება მათი 

დაბინძურებით ნავთპროდუქტებით, ნახშირწყალბადებითა და შეწონილი 

ნაწილაკებით; 

- საყოფაცხოვრებო ნარჩენების არასწორ მართვას შესაძლოა მოყვეს წყლის და 

ნიადაგის დაბინძურება მყარი ნარჩენებით და ორგანული 

დამაბინძურებლებით, ასევე ტერიტორიის სანიტარული მდგომარეობის 

გაუარესება და უარყოფითი ვიზუალური ცვლილებები. 

ნარჩენების მართვის სქემის შემუშავებისას საწარმო იხელმძღვანელებს  

რეგლამენტი  ,,ნაგავსაყრელის მოწყობის, ოპერირების, დახურვისა და შემდგომი მოვლის 

შესახებ“; და ,,ნარჩენების აღრიცხვის წარმოების, ანგარიშგების განხორციელების 

ფორმისა და შინაარსის შესახებ“; საქართველოს მთავრობის 2015 წლის 17 აგვისტოს №426 

დადგენილება ,,სახეობებისა და მახასიათებლების მიხედვით ნარჩენების ნუსხის 

განსაზღვრისა და კლასიფიკაციის შესახებ“. საწარმო საქმიანობის პროცესში 

უზრუნველყოფს „ნარჩენების მინიმიზაციის პრინციპის“ დაცვას, მაქსიმალურად 

შეუწყობს ხელს რეციკლირებადი მასალების  გამოყენებას და გასაღების ბაზრის 

მოძიებას. 

საპროექტო ობიექტზე წარმოიქმნება მხოლოდ საყოფაცხოვრებო ნარჩენები. 

საყოფაცხოვრებო ნარჩენებისათვის საპროექტო ტერიტორიაზე დადგმული იქნება ურნა, 

რომელიც შევსების შემთხვევაში გაიტანება საყოფაცხოვრებო ნაგავსაყრელზე 

დასუფთავების სამსახურის მიერ.  

 

 

5.5 ზემოქმედება ზედაპირულ წყლებზე 

 
წყლის გამოყენების დახასიათება - საპროექტო ობიექტზე წყალი გამოიყენება 

მხოლოდ სასმელ-სამეურნეო დანიშნულებით. 

სასმელ-სამეურნეო და ტექნიკური წყალმომარაგება გათვალისწინებულია  

ავტოცისტერნით, სათანადო ხელშეკრულების საფუძველზე. 

მოპოვებითი სამუშაოების დროს დასაქმებული იქნება 8 ადამიანი, მათ შორის 2 

ადმინისტრაცილ-ტექნიკური პერსონალი და 6 სხვადასხვა კვალიფიკაციის მუშა. მუშები 

იმუშავებენ ერთცვლიანი რეჟიმით, ყოველდღიურად საწარმოში იქნება 8 კაცი. მათთვის 

ობიექტზე მოეწყობა საყოფაცხოვრებო სათავსო, სველი წერტილებით. არსებული 

სანიტარული ნორმებით ერთი ადამიანისათვის დღიურად საჭირო წყლის ხარჯი 

შეადგენს 45 ლ-ს.  

შესაბამისად:  წყლის დღიური ხარჯი იქნება 8 × 45 = 360 ლ/დღ;  

ხოლო წლიური 8 ×45 × 300×10-3= 108 მ3/წელ. 

ზემოქმედება ზედაპირულ წყლებზე - საპროექტო ტერიტორიის სიახლოვეს არ 

არის ზედაპირული წყლის ობიექტი, შესაბამისად პირდაპირი სახით ზემოქმედება 

ზედაპირულ წყლებზე მოსალოდნელი არ არის. ამ ეტაპზე შეიძლება განხილული იყოს 

ზედაპირული წყლების დაბინძურების რისკები ნარჩენების არასწორი მენეჯმენტის და 

სხვა გარემოსდაცვითი მოთხოვნების უგულვებელყოფის შემთხვევაში. 

საპროექტო ტერიტორიაზე წარმოიქმნება მხოლოდ საყოფაცხოვრებო კატეგორიის 

წყლები, რომლებიც ჩაედინება ბეტონირებულ ორმოში, რომელიც პერიოდულად 

გაიწმინდება ასინიზაციის მანქანებით. 

‐	 ჩამდინარე წყლები - საპროექტო ტერიტორიზე  წარმოიქმნება მხოლოდ 

საყოფაცხოვრებო ჩამდინარე წყლები, რომელიც ჩაედინება ბეტონირებულ ორმოში, 

რომელიც პერიოდულად გაიწმინდება ასინიზაციის მანქანებით. 

ტერიტორიაზე არ წარმოებს მოძრავი ტექნიკის გამართვა-შეზეთვა ან სარემონტო 

სამუშაოები და არ ბინძურდება სპეციფიკური ნივთიერებებით. მოპოვებული 

სასარგებლო წიაღისეული იმავდროულად იტვირთება ავტოთვითმცლელებში - 

სარეალიზაციოდ. ყველა ტექნოლოგიური პროცესი და რეალიზაცია წარმოებს მხოლოდ 

მშრალ ამინდში, ამიტომ სანიაღვრე ჩამდინარე წყლები არ წარმოიშვება და შესაბამისად 

მისი გაწმენდის საჭიროება არ არსებობს.  

 
 

5.6  ზემოქმედება დაცულ ტერიტორიებზე 
 
უახლოეს დაცულ ტერიტორიამდე, კერძოდ თბილისის ეროვნულ პარკამდე 

მინიმალური მანძილი 20 კმ-ს, ხოლო გარდაბნის აღკვეთილამდე 16 კმ-ს აღემატება და 

ამდენად  ნეგატიური ზემოქმედება დაცულ ტერიტორიებზე მოსალოდნელი არ არის. 

 

5.7  ზემოქმედება კულტურული მემკვიდრეობის ძეგლებზე 
 
თბილისი და შემოგარენი მდიდარია კულტურული და ისტორიული 

ღირსშესანიშნაობებით: ეკლესია მონასტრები, აბანოები, საცხოვრებელი უბნები,  

ციხეები და სხვადასხვა აუარება რაოდენობის ისტორიული და კულტურული ძეგლით.  

აღნიშნული კულტურული ძეგლები საპროექტო ობიექტის ზემოქმედების ზონაში  

არ ხვდება. შესაბამისად, მოპოვებითი სამუშაოების  შედეგად ისტორიულ–კულტურულ 

გარემოზე ზემოქმედება  მოსალოდნელი არ არის. 

 

5.8  ზემოქმედება სოციალურ-ეკონომიკურ გარემოზე 

5.8.1. დასაქმება და ეკონომიკური მდგომარეობა. 

 

        პროექტის განხორციელება თავისი ფუნქციონირებით მნიშვნელოვან წვლილს 

შეიტანს ადგილობრივი მოსახლეობის სოციალური პირობების გაუმჯობესებაში. 

დასაქმებულთა რიცხვი 8-მდე იქნება, რაც ქვეყანაში არსებული მდგომარეობის 

გათვალისწინებით ადამიანების სოციალური მდგომარეობის გაუმჯობესების 

დადებითი ფაქტორია. 

შპს „გეო + ეკო სერვისი“ ქვეყანაში არსებული საგადასახადო კანონმდებლობის 

შესაბამისად სახელმწიფო ბიუჯეტში გადაიხდის მასზე დაკისრებულ გადასახადებს, 

რაც დადებითად აისახება ბიუჯეტზე. 

 

5.8.2. ადამიანების ჯანმრთელობა და უსაფრთხოება 

მოპოვებითი სამუშაოების დროს მომსახურე პერსონალისა და(ან) სხვა 

ადამიანებზე, მათ ჯანმრთელობასა და უსაფრთხოებაზე უარყოფითი ზემოქმედება 

მოსალოდნელი არ არის.  

მნიშვნელოვანი, მათ შორის ძლიერი ზემოქმედება შესაძლოა ექსპლუატაციის 

პირობების დარღვევის (მაგალითად, სატრანსპორტო საშუალების ან/და სხვა ტექნიკის  

არასწორი მართვა), აგრეთვე სხვადასხვა მიზეზის გამო შექმნილი ავარიული სიტუაციის 

შემთხვევაში, რასაც შესაძლოა მოყვეს ნებისმიერი, მათ შორის ძალზე მძიმე სახიფათო 

შედეგები.  

შესაძლო ზემოქმედებების ანალიზისას ადამიანთა ჯანმრთელობაზე პირდაპირი 

ზემოქმედების პრევენციის მიზნით მნიშვნელოვანია უსაფრთხოების ნორმების მკაცრი 

დაცვა და მუდმივი ზედამხედველობა.  

შესაძლო ზემოქმედებების ანალიზისას გარემოზე ზემოქმედების შემცირებისა და 

ადამიანთა სანიტარულ-ჰიგიენური პირობებისა და შრომის უსაფრთხოების დაცვის 

მიზნით, ქვეყანაში მოქმედი კანონმდებლობის შესაბამისად, შედგენილი იქნება 

ღონისძიებათა გეგმა და გრაფიკი  

• პერსონალისთვის ტრეინინგების ჩატარება უსაფრთხოებისა და შრომის 

დაცვის საკითხებზე; 

• დასაქმებული პერსონალის უზრუნველყოფა ინდივიდუალური  დაცვის 

საშუალებებით; 

• ჯანმრთელობისათვის სახიფათო უბნებში და გზებზე შესაბამისი 

გამაფრთხილებელი, მიმთითებელი და ამკრძალავი ნიშნების დამონტაჟება; 

• ჯანმრთელობისათვის სახიფათო უბნების შემოღობვა; 

• ჯანმრთელობისათვის სახიფათო უბნებზე სტანდარტული სამედიცინო 

ყუთების არსებობა; 

• მანქანა‐დანადგარების ტექნიკური გამართულობის უზრუნველყოფა; 

• სატრანსპორტო ოპერაციებისას უსაფრთხოების წესების მაქსიმალური დაცვა, 

სიჩქარეების შეზღუდვა; 

• დასახლებულ პუნქტებში გამავალი გზებით სარგებლობის მინიმუმამდე 

შეზღუდვა; 

• სამუშაო უბნებზე უცხო პირთა უნებართვოდ ან სპეციალური დამცავი 

საშუალებების გარეშე მოხვედრის და გადაადგილების კონტროლი; 

• ინციდენტებისა და უბედური შემთხვევების სააღრიცხვო ჟურნალის წარმოება. 

 

 

5.9. ზემოქმედება ბუნებრივ ლანდშაფტსა და ბიოლოგიურ გარემოზე 
 
საპროექტო ობიექტი მდებარეობს ქ. თბილისის მახლობლად, ურბანულ გარემოში. 

ლანდშაფტი მთლიანად სახეცვლილია და ამდენად გამორიცხულია ბუნებრივ 

ლანდშაფტზე, ფლორასა და ფაუნაზე დამატებითი უარყოფითი გავლენის მოხდენა. 

საერთო ჯამში ცხოველთა სამყაროზე ზემოქმედება შეიძლება შეფასდეს,  როგორც 

ძალიან დაბალი. მრავალი მიმართულებით კი ზემოქმედებას ადგილი არ  ექნება. 

ლიცენზირებული ტერიტორია ცხოველთა სახეობებისთვის მნიშვნელოვან 

საარსებო გარემოს არ წარმოადგენს.  არადამაკმაყოფილებელი სანიტარულ‐

ეკოლოგიური პირობებისა და საავტომობილო გზების სიახლოვიდან გამომდინარე, მის 

ფარგლებში მსხვილი ძუძუმწოვრების მოხვედრის ალბათობა თითქმის ნულოვანია. 

ტერიტორიაზე შემთხვევით შეიძლება მოხვდეს ისეთი მცირე ზომის სახეობები, 

როგორიცაა მინდვრის თაგვი, ყვავი, შაშვი, ხვლიკი და სხვ.  

ლიცენზირებულ ტერიტორიაზე და მის ირგვლივ ხე-მცენარეებიდან გვხვდება 

მხოლოდ 4 ძირი ხე-მცენარე. 

აღნიშნულიდან გამომდინარე,  მცენარეულ საფარზე ნეგატიური ზემოქმედების 

რისკი მინიმალურია და შემარბილებელი ღონისძიებების გატარებას არ საჭიროებს. 

 

5.10 კუმულაციური	ზემოქმედება	

ლიცენზირებული ობიექტის სიახლოვეს მსგავსი ან სხვა პროფილის საწარმოები არ 

მდებარეობს და ამდენად კუმულაციურ ზემოქმედებას ადგილი არ ექნება.  

 

5.11  გარემოს კომპონენტებზე ზემოქმედების ტიპი, მასშტაბი და ხარისხი 
 

გარემოზე შესაძლო ზემოქმედებების განხილვამ აჩვენა, რომ ზოგიერთი სახის 

ზემოქმედება მოსალოდნელი არ არის და ამდენად არ არსებობს შემარბილებელი 

ღონისძიებების გატარების აუცილებლობა.  

აღნიშნული შედეგები მოცემულია ცხრილში 1. 

                                                                                                                      ცხრილი 1. 

 

№ 

 

გარემოს კომპონენტები 

ზემოქმედების ტიპი, 

მასშტაბი და ხარისხი 

1  ბუნებრივი გარემო 

1.1. ატმოსფერული ჰაერი უმნიშვნელო, უარყოფითი

1.2. ფლორა და ფაუნა არ არის 

1.3. ნიადაგი არ არის 

1.4. გრუნტის წყლები არ არის 



 

21 

 

1.5. ბუნებრივი ლანდშაფტები არ არის 

1.6. ზედაპირული წყლები არ არის 

1.7. დაცული ტერიტორიები არ არის 

1.8. ზემოქმედება კულტურული 

მემკვიდრეობის ძეგლებზე
არ არის 

2 
სოციალურ–ეკონომიკური გარემო 

2.1. ადამიანების ჯანმრთელობა და 

უსაფრთხოება 

მნიშვნელოვანი 

უარყოფითი 

2.2. ადამიანების დასაქმება მნიშვნელოვანი 

დადებითი 

2.3. ეკონომიკური მდგომარეობა მნიშვნელოვანი 

დადებითი 

 

 

6. გარემოზე უარყოფითი ზემოქმედების თავიდან აცილების, შემცირებისა და 
შერბილების ღონისძიებები 

 
გარემოზე ზემოქმედების შემცირების ღონისძიებები - წარმოადგენს ღონისძიებების 

ერთობლიობას, რომლის მიზანია ადგილობრივი მოსახლეობისათვის, რაიონის,  

მთლიანად საქართველოს და რეგიონისათვის:   

- შეამციროს (შეასუსტოს) საწაროს ფუნქციონირების შედეგად გამოწვეული 

გარემოსა და ადამიანებზე უარყოფითი ზემოქმედება;   

- გააძლიეროს საწარმოს ფუნქციონირების პროცესში გარემოსა და ადამიანებზე 

დადებითი ზემოქმედება.   

ამ მიზნით გათვალისწინებულია გარემოს დაბინძურებისა და ავარიების თავიდან 

აცილებისა და მუშა მოსამსახურეთა უსაფრთხოების მთელი რიგი  ღონისძიებები: 

ტექნოლოგიურ პროცესში მონაწილე ტექნიკისა და ავტოტრანსპორტის 

მემანქანეები(მძღოლები) მართვას ახდენენ თანამედროვე კაბინებიდან, ხოლო კარიერზე 

ადამიანების მინიმალური რაოდენობაა, ამიტომ ავარიული სიტუაციებისა და 

ადამიანების დაზარალების ალბათობა ძალზედ დაბალია. 

მიუხედავად ამისა საწარმოში გათვალისწინებული იქნება გარემოსა და ადამიანის 

ჯანმრთელობაზე მოსალოდნელი ზემოქმედების შემარბილებელი ღონისძიებები.  

1. მუშაობის დაწყების წინ მუდმივად მოხდება მოძრავი მექანიზმების 

გამართულობის შემოწმება, რომ გამოირიცხოს რაიმე მოწყობილობის 

ავარიული დაზიანება. აღნიშნული ხელს უწყობს საწარმოს გამართულ 

მუშაობას და ამცირებს გარემოს დაბინძურების რისკს; 

2. ნედლეულის ტრანსპორტირებისას, ამტვერების თავიდან აცილების მიზნით, 

ავტომანქანის ძარა იქნება გადახურულ მდგომარეობაში. 

3. ნედლეულის ტრანსპორტირებისას კარიერიდან ავტომაგისტრალამდე, 

ავტომანქანა არ გაივლის დასახლებულ პუნქტებს. 

4. კარიერიდან ავტომაგისტრალამდე სისტემატურად მოხდება გრუნტიანი გზის 

მორწყვა; 

5. დაწესებული იქნება მუდმივი კონტროლი საყოფაცხოვრებო ნარჩენების 

მართვაზე; 

6. საწარმოს პერსონალი აღჭურვილი იქნება სპეცტანსაცმლით, გაეცნობიან 

უსაფრთხოების წესებსა და შესაძლო ავარიულ სიტუაციებზე რეაგირების 

გეგმებს; 

7. რეგულარულად ჩატარდება მუშა პერსონალის ინსტრუქტაჟი შრომის დაცვისა 

და უსაფრთხოების საკითხებზე; 

8. სისტემატურად გადახალისდება ტერიტორიაზე არსებული 

ხანძარსაწინააღმდეგო სტენდი. 

 

 

6.1 დაგეგმილი საქმიანობის გარემოსდაცვითი მონიტორინგის გეგმა 

ეკოლოგიური მონიტორინგის ორგანიზება ითვალისწინებს შემდეგი ამოცანების 

გადაჭრას: 

- საქმიანობის განხორციელების დროს მოქმედი გარემოსდაცვითი 

კანონმდებლობის მოთხოვნათა შესრულება; 

- რისკებისა და ეკოლოგიური ზემოქმედებების კონტროლირებადობის 

უზრუნველყოფა; 

- დაინტერესებული პირების უზრუნველყოფა სათანადო გარემოსდაცვითი 

ინფორმაციით; 

- ნეგატიური ზემოქმედების შემამცირებელი/შემარბილებელი ღონისძიებების 

განხორციელების დადასტურება, მათი ეფექტურობის განსაზღვრა და 

აუცილებლობის შემთხვევაში მათი კორექტირება. შემარბილებელი 

ღონისძიებების კორექტირება მოხდება მონიტორინგით გამოვლენილი 

დარღვევის სახეობის, მასშტაბისა და გავრცელების არეალის მიხედვით; 

- პროექტის განხორციელების პერიოდში პერიოდული გარემოსდაცვითი 

კონტროლი.  

 

გარემოსდაცვითი მონიტორინგის გეგმა  

გარემოსდაცვითი მონიტორინგის გეგმა მოცემულია ცხრილში 6.1.  

                                                                        

 ცხრილი 6.1. 

მონიტო

რინგის 

ობიექტი  

კონტროლის/ 

სინჯის აღების 

წერტილი  

მეთოდი სიხშირე/დრო  მიზანი პასუხისმ-

გებელი პირი 

ხმაური   

სამუშაო 

ადგილები  

 

ინსტრუმენტალ

ური მეთოდი    

 

წელიწადში ორჯერ  

მომუშავე 

პერსონალის 

უსაფრთხოების 

დაცვა  

 

შპს „გეო + ეკო 

სერვისი“ 

ტერიტორიის 

საზღვართან 
საჩივრის შემთხვევაში 

ნარჩენები  
საწარმოს 

ტერიტორია 

ვიზუალური 

დათვალიერება  

 

ყოველდღიურად  

 

 

გარემოს 

დაბინძურების

აგან დაცვა 

შპს „გეო + ეკო 

სერვისი“ 

შრომის 

უსაფ-

რთხოება  

საწარმოო 

ტერიტორია და 

ტექნოლო-

გიური 

პროცესები  

ინდივიდუა-

ლური დაცვის 

საშუალებების 

გამოყენებისა და 

გამართულობის 

კონტროლი 

 

ყოველდღიურად  

 

მომუშავე 

პერსონალის 

დაცვა 

ტრავმატიზ-

მისაგან  

 

შპს „გეო + ეკო 

სერვისი“ 

 

 

6.2 ავარიულ სიტუაციებზე რეაგირების  გეგმა 

– ცხრილში 6.2. მოყვანილია  ავარიულ სიტუაციებზე რეაგირების გეგმა - შესაძლო  

ავარიული  სიტუაციის, მოსალოდნელი შედეგებისა და მისი ლიკვიდაციისა და მასზე 

პასუხისმგებელი პირების განსაზღვრით.  

                                                                                                               ცხრილი 6.2 

N 
ავარიის  

წარმოქმნის 

ადგილი 

სიტუაციის 

აღწერა 

მოსალოდნელი 

შედეგი 

ავარიის ლიკვიდაციის 

გეგმა 

პასუხისმგე

ბელი პირი 

1 

ტექნოლოგი

ური 

მოედანი 

მოძრავი ტექნიკის

დაზიანება 

პროდუქციის 

დანაკარგი. 

სისტემა მოყვანილ იქნას 

მუშა მდგომარეობაში. 

 

ავარიის 

პირველი 

შემმჩნევი; 

წარმოების 

უფროსი  

2 

ტექნოლო-

გიური 

მოედანი 

ექსკავატორის 

ჰიდრავლიკური 

სისტემის 

დაზიანება 

ნიადაგში 

ჭუჭყიანი წყლის 

გაჟონვა 

სისტემა მოყვანილ იქნას 

მუშა მდგომარეობაში. 

დაბინძურებული 

ნიადაგი გადატანილი 

იქნას სპეციალურ 

ადგილას. 

 

წარმოების 

უფროსი  და  

ოპერატორი. 

 

7. ინფორმაცია გზშ-ს ანგარიშის მომზადებისთვის ჩასატარებელი კვლევებისა და 

საჭირო მეთოდების შესახებ 

 

             გზშ-ს ანგარიშის ,,გარემოსდაცვითი შეფასების კოდექსი’’-ს მე-10 მუხლის მე-3 

ნაწილით დადგენილ მოთხოვნებთან შესაბამისობაში მოყვანის მიზნით, გზშ-ს 

ანგარიშის მოსამზადებლად, საპროექტო ტერიტორიაზე ჩატარდება დეტალური საველე 

კვლევა და მოხდება მონაცემების მეთოდური და პროგრამული დამუშავება. კვლევა და 

კვლევის შედეგების დამუშავება განხორციელდება შესაბამისი დარგის სპეციალისტების 

მიერ. გზშ-ს ეტაპზე: 

 დაგეგმილი საქმიანობის აღწერის მიზნით: 

 მოხდება საპროექტო და მისი მიმდებარე ტერიტორიის ვიზუალური 

დათვალიერება. თანამედროვე მეთოდების საშუალებით დაზუსტდება 

მანძილი საპროექტო ტერიტორიასა და უახლოეს დასახლებულ პუნქტს, 

ასევე ზედაპირულ წყლის და სამრეწველო ობიექტს შორის. შესწავლილი 

იქნება ტერიტორიის გეოლოგიური და ჰიდროგელოგიური პირობები. 

 დეტალურად მოხდება ტექნოლოგიური ციკლის აღწერა; 

 გზშ-ს ეტაპზე დაზუსტდება ატმოსფერულ ჰაერში გაფრქვევების 

წყაროების და ხმაურწარმომქმნელი მექანიზმების არსებობის შესახებ; 

 გზშ-ს ანგარიშში განხილული იქნება როგორც ტერიტორიის შერჩევის 

ასევე ტექნოლოგიის ალტერნატივები, მათ შორის ნულოვანი 

ალტერნატივა. 

 გზშ-ს ეტაპზე გამოვლენილი იქნება გარემოს ის კომპონენტები, რომელზეც 

შესაძლებელია საქმიანობის განხორციელებამ ძლიერი ზემოქმედება 

მოახდინოს. წინასწარი შეფასებით, ზემოქმედება დაკავშირებული იქნება 

ატმოსფერულ ჰაერში მტვრისა და ხმაურის გავრცელებასთან. ზემოქმედება 

ასევე მოსალოდნელია ნიადაგზე. რაც შეეხება ზემოქმედების მასშტაბებს, 

წინასწარი შეფასებით, ზემოქმედება არ იქნება მნიშვნელოვანი. 

 დეტალურად იქნება შესწავლილი საპროექტო ტერიტორიების 

ბიოლოგიური საფარის აღწერილობა და ზემოქმედების სახეები.  

აღნიშნულ კომპონენტებზე ზემოქმედება შეფასდება პირდაპირი, 

არაპირდაპირი, კუმულაციური, მოკლევადიანი, გრძელვადიანი, 

პოზიტიური და ნეგატიური ზემოქმედების თვალსაზრისით, რომელიც 

შესაძლებელია გამოწვეული იყოს: 

- ბუნებრივი რესურსების მოპოვებით; 

- გარემოს დამაბინძურებელი ფაქტორების ემისიით, ხმაურით, ნარჩენების 

განთავსებით. 

- ავარიით ან ბუნებრივი კატასტროფით; 

- სხვა საქმიანობასთან კუმულაციური ზემოქმედებით; 

- გამოყენებული ტექნოლოგიით და მასალით; 

- გაანალიზებული და ანგარიშში ასახული იქნება ობიექტზე მოსალოდნელი 

ინციდენტები და ავარიული სიტუაციები. შემუშავდება ინციდენტებზე და 

ავარიულ სიტუაციებზე რეაგირების გეგმა, მონიტორინგისა და 

ზემოქმედების შემცირების სამოქმედო გეგმა, ნარჩენების მართვის 

დეტალური გეგმა. აღნიშნულის განხორციელება მოხდება ტექნიკური 

რეგლამენტების მოთხოვნების გათვალისწინებით და პრაქტიკული 

გამოცდილების ანალიზის საშუალებით. 

